
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৩


নগরের নিকট পন্টিল জলা বহুকালাবধি জ্বরের জন্য বিখ্যাত। প্রতি বৎসর তথা হইতে এত দূষিত বায়ু উৎপন্ন হয় এবং তদ্দ্বারা তথাকার এত লোক জ্বর-পীড়ায় পীড়িত হইয়া বিনাশ প্রাপ্ত হয় যে, পরিশেষে সেই স্থান একেবারে জনশূন্য হইয়া পড়িয়াছে। এই কারণে এমেরিকায় অনেক স্থান প্রায় একবারে জনশূন্য হইয়া পড়িয়াছে। চিকিৎসা সম্বন্ধীয় ইতিবৃত্ত পাঠ দ্বারা এই রূপ অনেক দৃষ্টান্ত দেখিতে পাওয়া যায়। কিন্তু বাস্তবিক জলাই কি জ্বরের প্রধান কারণ? যিনি বঙ্গদেশের ম্যালেরিয়ার বিষয় কিছু মাত্র অনুসন্ধান করিয়াছেন তিনিই এই প্রশ্নের উপযুক্ত উত্তর প্রদানে সমর্থ। জলা ভূমির সহিত সংক্রামক জ্বরের বিশেষ কোন নিকটবর্ত্তী সম্বন্ধ নাই তাহা দার্শনিকদিগের বিশেষ জানা আছে। আমি এইরূপ বলিনা যে, জলা ভূমির জ্বরোৎপাদনশক্তি কিছু মাত্র নাই। কতিপয় বৎসর অতীত হইল প্রসিদ্ধ ডানকুনি জলা সংস্কার করিবার জন্য মনস্থ করিয়া গবর্ণমেণ্ট করনেল্ হেগ্ সাহেবকে এই জলার সমস্ত অনুসন্ধান করিয়া রিপর্ট করিতে আজ্ঞা দেন। বিশেষ অনুসন্ধান দ্বারা হেগ সাহেব জানিয়াছেন যে, ঐ জলার সহিত সমীপবর্ত্তী পল্লি সকলের জ্বরের কোন নিগূঢ় সম্পর্ক নাই। যে সমস্ত গ্রাম জলার প্রায় গর্ভে অথবা অত্যন্ত নিকটে তথায় পীড়া অতি সামান্য, কিন্তু তথা হইতে যে সকল গ্রাম যত দূরে অবস্থিত তথায় সবিরাম

				 এই পাতা শেষ সম্পাদিত হয়েছে ০৪:৫৫টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

